
TINTAS DE UNA ORTA
di Basilio Carta

Comente dos tinghiana sos bestimentos in
sos tempos antigos? No du contado zia
Mariantonia: pò tingher a nieddu su furesi
bi cheriat su TRIUSCU (su triuscu faghiada
in su 'e Sorradile e in su monte de idda) una
orla attiu a domo cheriat mazzau e postu a
modde in d'unu labiolu pò trese o bator
diese, assissegusu ch'ettaiamoso su furesi a
su labiolu e du poniamoso a buddire. Una
orta tintu pighiamoso su furesi afrumenepo
du illurziare, cando che fudi assuttu du
istiriamoso e d'imbolighiamoso pò du
mandare a sas craccaras de Santu Lussurzu
efattufattu a bida emana duos lussurzesoso
e zirande sas carrelasa aboghinaiana: a
chìe tene furesi de craccare; tando che
leaiamoso su furesi a domo de Costantina
Peddese, inie du carrighiana a sos caddoso,
che du leaiana e che du tornano craccau
(sa craccara fudi una roda de linna chi
portaiada attaccadas cullerasa e mazzoso,
sempe de linna, abue arribaia s 'abba dae sos
rioso calando a istrampu, pò mesu de
canalese de linna, chi dafaghiana zirare; e
zirande iscudiada su furesi chi f u postu in
d'unu bancu de linna 'e creccu o de elighe).
E pò tinghere a ruiu?
Po tinghere a ruiu bi cheriat sa nuretta;
cando fummis pitticos d'attiamoso a crobes;
sa nuretta cheriat pistada cun d'unu
marzeddu e fatta aproine e poi bettada a unu
labiolu e lassada a modde tres diese, pois
ch'ettaiamos s'estimentu de tinghere e du
poniamoso a buddire. Assisegusu an battiu
sas tintasa a benderò a sas buttegas e sind'a
bisu de ogni colore, comente sospartidos de
como.... la!...

